
Contigo Navarra-Zurekin Nafarroa talde parlamentarioko Carlos Guzmán Pérezek, Legebiltzarreko Erregelamenduan ezarritakoaren babesean, honako interpelazio hau aurkezten du, 2025eko irailaren 25eko Osoko Bilkuraren gai-zerrendan sar dadin:
Gaur egun, gure planetako ordena politiko-ekonomiko hegemonikoak egiturazko arrakala handiak sortzen ditu iparralde ekonomikoa eta hegoalde ekonomikoa deitzen direnetako herrialdeen artean. Egiturazko arrakala horiek desberdintasun endemikoak eragiten dizkiete maila guztietan munduko biztanle askori (ekonomikoak, politikoak, sozialak eta abar), eta pobrezia prekario eta arriskutsuan bizitzera kondenatzen dituzte.
Testuinguru horretan, garapenerako lankidetzako politika publikoak funtsezko tresna dira adierazitako egiturazko arrakalei aurre egiteko, bai eta munduko emakume eta gizon guztien garapen jasangarrirako eta bizi-maila hobetzeko bermea ere.
Taxutuko den Nafarroako Lankidetzarako IV. Plan Zuzentzaileak gure erkidegoko instituzio publiko guztiei eskatzen digu hausnartu dezagun ezinbestekoak diren politika publiko horien erronkei eta beharrizanei buruz.
Horregatik guztiagatik, Contigo Navarra–Zurekin Nafarroa talde parlamentarioak Nafarroako Gobernua interpelatzen du Garapenerako Lankidetzaren arloan duen politika orokorrari buruz.

